
  
  

कुलीनतंत्र

स्रोत: द हिंदू
अमेरिकी राष्ट्रपति ने अपने विदाई संबोधन में अमेरिका में कुलीनतंत्र के बढ़ते प्रभाव के प्रति आगाह किया, जहाँअरबपतियों का एक छोटा समूह तीव्रता
से सार्वजनिक नीति को आकार दे रहा है।

कुलीनतंत्र: एक छोटे, प्रभावशाली समूह द्वारा संचालित सरकारी सत्ता समान रूप से वितरित हो भी सकती है और नहीं भी। 
यह लोकतंत्र से भिन्न है क्योंकि इसमें केवल कुछ ही व्यक्ति निर्णय लेते हैं।

सरकार के अन्य विभिन्न प्रकार:

साम्राज्य यह एक वंशानुगत नेता द्वारा शासित सरकार है, जैसे राजा या रानी द्वारा
शासन। यह हो सकता है:

पूर्ण: राजा का सरकार पर पूर्ण नियंत्रण होता है। उदाहरण: ब्रुनेई,
एस्वातीनी और ओमान।
संवैधानिक: राजा की शक्तियाँ संविधान या कानून द्वारा सीमित
होती हैं। उदाहरण: बेल्जियम, कंबोडिया और थाईलैंड।
औपचारिक: राजा के पास प्रतीकात्मक या औपचारिक कर्त्तव्य
होते हैं, लेकिन राजनीतिक शक्ति बहुत कम होती है। उदाहरण:
ब्रिटेन

थेअक्रसी यह एक ऐसी प्रणाली है, जिसमें सरकार ईश्वरीय मार्गदर्शन या
अधिकारियों (पुजारियों) द्वारा चलाई जाती है जिन्हें ईश्वरीय मार्गदर्शन
प्राप्त माना जाता है। उदाहरण: वेटिकन सिटी

लोकतंत्र और गणतंत्र लोकतंत्र एक राजनीतिक व्यवस्था है जिसमें लोग या उनके चुने हुए
प्रतिनिधि शासन करते हैं। जैसे: भारत, अमेरिका।
गणतंत्र देश एक प्रकार का लोकतंत्र है, जहाँ राज्य का
मुखिया राजा या वंशानुगत शासक होने के बजाय निर्वाचित होता है।
उदाहरण: भारत, फ्राँस और अमेरिका।

अराजकता इसका अर्थ है "कोई शासन नहीं", या अराजकता की स्थिति, जहाँ कोई
शासन प्राधिकारी मौज़ूद नहीं होता है। 

उदाहरण: वर्ष 2025 तक, किसी भी देश को वास्तविक अराजकतावादी
राज्य के रूप में मान्यता नहीं दी जाएगी। ऐतिहासिक रूप से, सोमालिया ने वर्ष
1991 से 2006 तक इस अवधि का अनुभव किया।

अधिनायकवाद एक शासक द्वारा संचालित सरकार जिसका पूर्ण नियंत्रण होता है, प्रायः
कानून या संविधान की परवाह नहीं की जाती। उदाहरण: उत्तर कोरिया।

और पढ़ें... संवैधानिक राजतंत्र, सरकार के स्वरूप, राष्ट्रमंडल राष्ट्र । 

